
కృష్ణ  యజుర్వేదీయ  తైత్తిరీయ  సంహితాయా -
మ్ప్రథమకాణ్డే  సప్తమః  ప్రశ్నః  – యాజమాన
బ్రాహ్మణం

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

పా॒క॒య॒జ్ఞం -వాఀ  అన్వాహి॑తాగ్నేః  ప॒శవ॒  ఉప॑
తిష్ఠన్త॒  ఇడా॒  ఖలు॒  వై  పా॑కయ॒జ్ఞ -స్సైషా -
ఽన్త॒రా  ప్ర॑యాజానూయా॒జాన్ . యజ॑మానస్య  లో॒కే -
ఽవ॑హితా॒  తామా᳚హ్రి॒యమా॑ణామ॒భి  మ॑న్త్రయేత॒
సురూ॑పవర్ షవర్ణ॒  ఏహీతి॑  ప॒శవో॒  వా  ఇడా॑
ప॒శూనే॒వోప॑  హ్వయతే  య॒జ్ఞం -వైఀ  దే॒వా  అదు॑హ్రన్ .
య॒జ్ఞో -ఽసు॑రాగ్ం  అదుహ॒ -త్తే -ఽసు॑రా
॒జ్ఞదు॑గ్ధాః॒  పరా॑ -ఽభవ॒న్॒ . యో  వై  య॒జ్ఞస్య॒
దోహం॑ -విఀ॒ద్వాన్  [ ] 1

యజ॒తే -ఽప్య॒న్యం -యఀజ॑మాన -న్దుహే॒  సా  మే॑  స॒త్యా -
ఽఽశీర॒స్య  య॒జ్ఞస్య॑  భూయా॒దిత్యా॑హై॒ష  వై
య॒జ్ఞస్య॒  దోహ॒స్తేనై॒వైన॑ -న్దుహే॒  ప్రత్తా॒  వై
గౌర్దు॑హే॒  ప్రత్తేడా॒  యజ॑మానాయ  దుహ  ఏ॒తే  వా
ఇడా॑యై॒  స్తనా॒  ఇడోప॑హూ॒తేతి॑  వా॒యుర్వ॒థ్సో
యర్ హి॒  హోతేడా॑ముప॒హ్వయే॑త॒  తర్ హి॒  యజ॑మానో॒
హోతా॑ర॒మీఖ్ష॑మాణో  వా॒యు -మ్మన॑సా  ధ్యాయే - [
ధ్యాయేత్ , మా॒త్రే ] 2

-న్మా॒త్రే  వ॒థ్స -ము॒పావ॑సృజతి॒  సర్వే॑ణ॒  వై
య॒జ్ఞేన॑  దే॒వా -స్సు॑వ॒ర్గం -లోఀ॒కమా॑య -
న్పాకయ॒జ్ఞేన॒  మను॑రశ్రామ్య॒థ్సేడా॒
మను॑ము॒పావ॑ర్తత॒  తా -న్దే॑వాసు॒రా  వ్య॑హ్వయన్త
ప్ర॒తీచీ᳚ -న్దే॒వాః  పరా॑చీ॒మసు॑రా॒ -స్సా
దే॒వాను॒పావ॑ర్తత  ప॒శవో॒  వై  త -ద్దే॒వాన॑వృణత
ప॒శవో -ఽసు॑రానజహు॒ర్య -ఙ్కా॒మయే॑తాప॒శు -
స్స్యా॒దితి॒  పరా॑చీ॒ -న్తస్యేడా॒ముప॑



హ్వయేతాప॒శురే॒వ  భ॑వతి॒  యం - [భ॑వతి॒  యమ్ , కా॒మయే॑త
] 3

-కా॒మయే॑త  పశు॒మాన్ -థ్స్యా॒దితి॑  ప్ర॒తీచీ॒ -
న్తస్యేడా॒ -ముప॑  హ్వయేత  పశు॒మానే॒వ  భ॑వతి
బ్రహ్మవా॒దినో॑  వదన్తి॒  స  త్వా  ఇడా॒ముప॑  హ్వయేత॒
య  ఇడా॑ - ముప॒హూయా॒త్మాన॒ -మిడా॑యా -
ముప॒హ్వయే॒తేతి॒  సా  నః॑  ప్రి॒యా  సు॒ప్రతూ᳚ర్తి -
ర్మ॒ఘోనీత్యా॒హేడా॑ -మే॒వోప॒హూయా॒ -ఽఽత్మాన॒  -
మిడా॑యా॒ముప॑  హ్వయతే॒  వ్య॑స్తమివ॒  వా  ఏ॒త -
ద్య॒జ్ఞస్య॒  యదిడా॑  సా॒మి  ప్రా॒శ్ఞన్తి॑  [ ] 4

సా॒మి  మా᳚ర్జయన్త  ఏ॒త -త్ప్రతి॒  వా  అసు॑రాణాం -
యఀ॒జ్ఞో  వ్య॑చ్ఛిద్యత॒  బ్రహ్మ॑ణా  దే॒వా -
స్సమ॑దధు॒ -ర్బృహ॒స్పతి॑  -స్తనుతామి॒మ -న్న॒
ఇత్యా॑హ॒  బ్రహ్మ॒  వై  దే॒వానా॒ -మ్బృహ॒స్పతి॒ -
ర్బ్రహ్మ॑ణై॒వ  య॒జ్ఞగ్ం  స -న్ద॑ధాతి॒
విచ్ఛి॑న్నం -యఀ॒జ్ఞగ్ం  సమి॒మ -
న్ద॑ధా॒త్విత్యా॑హ॒  సన్త॑త్యై॒  విశ్వే॑  దే॒వా
ఇ॒హ  మా॑దయన్తా॒మిత్యా॑హ  స॒న్తత్యై॒వ  య॒జ్ఞ -
న్దే॒వేభ్యో -ఽను॑  దిశతి॒  యాం -వైఀ  [ ] 5

య॒జ్ఞే  దఖ్షి॑ణా॒ -న్దదా॑తి॒  తామ॑స్య  ప॒శవో -ఽను॒
స -ఙ్క్రా॑మన్తి॒  స  ఏ॒ష  ఈ॑జా॒నో॑ -ఽప॒శు -
ర్భావు॑కో॒  యజ॑మానేన॒  ఖలు॒  వై  తత్కా॒ర్య॑ -
మిత్యా॑హు॒ -ర్యథా॑  దేవ॒త్రా  ద॒త్త -
ఙ్కు॑ర్వీ॒తాత్మ -న్ప॒శూ -న్ర॒మయే॒తేతి॒
బ్రద్ధ్న॒  పిన్వ॒స్వేత్యా॑హ  య॒జ్ఞో  వై
బ్ర॒ద్ధ్నో  య॒జ్ఞమే॒వ  తన్మ॑హయ॒త్యథో॑
దేవ॒త్రైవ  ద॒త్త -ఙ్కు॑రుత  ఆ॒త్మ -న్ప॒శూ -
న్ర॑మయతే॒  దద॑తో  మే॒  మా  ఖ్షా॒యీత్యా॒హాఖ్షి॑తి -
మే॒వోపై॑తి  కుర్వ॒తో  మే॒  మోప॑  దస॒దిత్యా॑హ
భూ॒మాన॑మే॒వోపై॑తి  ॥  6 ॥
(వి॒ద్వాన్ -ధ్యా॑యే -ద్భవతి॒  యం -
ప్రా॒శ్ఞన్తి॒ -యాం -వైఀ -మ॒ -
ఏకా॒న్నవిగ్ం॑శ॒తిశ్చ॑  ) (అ . 1)

సగ్గ్ శ్ర॑వా  హ  సౌవర్చన॒సః  తుమి॑ఞ్జ॒మౌపో॑దితి -
మువాచ॒  యథ్స॒త్రిణా॒గ్ం॒  హోతా -ఽభూః॒
కామిడా॒ముపా᳚హ్వథా॒  ఇతి॒  తాముపా᳚హ్వ॒  ఇతి॑
హోవాచ॒  యా  ప్రా॒ణేన॑  దే॒వా -న్దా॒ధార॑  వ్యా॒నేన॑



మను॒ష్యా॑నపా॒నేన॑  పి॒తృనితి॑  ఛి॒నత్తి॒  సా  న
ఛి॑న॒త్తీ (3) ఇతి॑  ఛి॒నత్తీతి॑  హోవాచ॒  శరీ॑రం॒ -
వాఀ  అ॑స్యై॒  తదుపా᳚హ్వథా॒  ఇతి॑  హోవాచ॒  గౌర్వా  [
గౌర్వై , అ॒స్యై॒  శరీ॑రం॒ ] 7

అ॑స్యై॒  శరీ॑ర॒ -ఙ్గాం -వాఀవ  తౌ  త -త్పర్య॑వదతాం॒ -
యాఀ  య॒జ్ఞే  దీ॒యతే॒  సా  ప్రా॒ణేన॑  దే॒వా -
న్దా॑ధార॒  యయా॑  మను॒ష్యా॑  జీవ॑న్తి॒  సా
వ్యా॒నేన॑  మను॒ష్యాన్॑  యా -మ్పి॒తృభ్యో॒
ఘ్నన్తి॒  సా -ఽపా॒నేన॑  పి॒తౄన్ . య  ఏ॒వం  వేఀద॑
పశు॒మా -న్భ॑వ॒త్యథ॒  వై  తాముపా᳚హ్వ॒  ఇతి॑  హోవాచ॒
యా  ప్ర॒జాః  ప్ర॒భవ॑న్తీః॒
ప్రత్యా॒భవ॒తీత్యన్నం॒  వాఀ  అ॑స్యై॒  త - [అ॑స్యై॒
తత్ , ఉపా᳚హ్వథా॒  ఇతి॑ ] 8

-దుపా᳚హ్వథా॒  ఇతి॑  హోవా॒చౌష॑ధయో॒  వా  అ॑స్యా॒
అన్న॒మోష॑ధయో॒  వై  ప్ర॒జాః  ప్ర॒భవ॑న్తీః॒
ప్రత్యా  భ॑వన్తి॒  య  ఏ॒వం -వేఀదా᳚న్నా॒దో
భ॑వ॒త్యథ॒  వై  తాముపా᳚హ్వ॒  ఇతి॑  హోవాచ॒  యా  ప్ర॒జాః
ప॑రా॒భవ॑న్తీ -రనుగృ॒హ్ణాతి॒  ప్రత్యా॒భవ॑న్తీ -
ర్గృ॒హ్ణాతీతి॑  ప్రతి॒ష్ఠాం -వాఀ  అ॑స్యై॒
తదుపా᳚హ్వథా॒  ఇతి॑  హోవాచే॒యం -వాఀ  అ॑స్యై
ప్రతి॒ష్ఠే  [ప్రతి॒ష్ఠా , ఇ॒యం -వైఀ ] 9

యం -వైఀ  ప్ర॒జాః  ప॑రా॒భవ॑న్తీ॒రను॑  గృహ్ణాతి॒
ప్రత్యా॒భవ॑న్తీ -ర్గృహ్ణాతి॒  య  ఏ॒వం -వేఀద॒
ప్రత్యే॒వ  తి॑ష్ఠ॒త్యథ॒  వై  తాముపా᳚హ్వ॒  ఇతి॑
హోవాచ॒  యస్యై॑  ని॒క్రమ॑ణే  ఘృ॒త -మ్ప్ర॒జా -
స్స॒ఞ్జీవ॑న్తీః॒  పిబ॒న్తీతి॑  ఛి॒నత్తి॒  సా  న
ఛి॑న॒త్తీ  (3) ఇతి॒  న  ఛి॑న॒త్తీతి॑  హోవాచ॒  ప్ర  తు
జ॑నయ॒తీత్యే॒ష  వా  ఇడా॒ముపా᳚హ్వథా॒  ఇతి॑  హోవాచ॒
వృష్టి॒ర్॒వా  ఇడా॒  వృష్ట్యై॒  వై  ని॒క్రమ॑ణే  ఘృ॒త
-మ్ప్ర॒జా -స్స॒ఞ్జీవ॑న్తీః  పిబన్తి॒  య  ఏ॒వం -
వేఀద॒  ప్రైవ  జా॑యతే -ఽన్నా॒దో  భ॑వతి  ॥  10 ॥
(గౌర్వా -అ॑స్యై॒  తత్ -ప్ర॑తి॒ష్ఠా -ఽహ్వ॑థా॒
ఇతి॑ -విగ్ంశ॒తిశ్చ॑ ) (అ . 2)

ప॒రోఖ్షం॒ -వాఀ  అ॒న్యే  దే॒వా  ఇ॒జ్యన్తే᳚
ప్ర॒త్యఖ్ష॑మ॒న్యే  య -ద్యజ॑తే॒  య  ఏ॒వ  దే॒వాః
ప॒రోఖ్ష॑మి॒జ్యన్తే॒  తానే॒వ  త -ద్య॑జతి॒
యద॑న్వాహా॒ర్య॑ -మా॒హర॑త్యే॒తే  వై  దే॒వాః



ప్ర॒త్యఖ్షం॒ -యఀ -ద్బ్రా᳚హ్మ॒ణాస్తానే॒వ  తేన॑
ప్రీణా॒త్యథో॒  దఖ్షి॑ణై॒వాస్యై॒షా -ఽథో॑
య॒జ్ఞస్యై॒వ  ఛి॒ద్రమపి॑  దధాతి॒  యద్వై  య॒జ్ఞస్య॑
క్రూ॒రం -యఀద్విలి॑ష్ట॒ -న్తద॑న్వాహా॒ర్యే॑ణా॒ - [
తద॑న్వాహా॒ర్యే॑ణ , అ॒న్వాహ॑రతి॒ ] 11

-ఽన్వాహ॑రతి॒  తద॑న్వాహా॒ర్య॑స్యా -
న్వాహార్య॒త్వ -న్దే॑వదూ॒తా  వా  ఏ॒తే  యద్ -
ఋ॒త్విజో॒  యద॑న్వాహా॒ర్య॑ -మా॒హర॑తి
దేవదూ॒తానే॒వ  ప్రీ॑ణాతి  ప్ర॒జాప॑తి -
ర్దే॒వేభ్యో॑  య॒జ్ఞాన్  వ్యాది॑శ॒ -థ్స
రి॑రిచా॒నో॑ -ఽమన్యత॒  స  ఏ॒తమ॑న్వాహా॒ర్య॑ -మభ॑క్త -
మపశ్య॒ -త్తమా॒త్మన్న॑ధత్త॒స  వా  ఏ॒ష
ప్రా॑జాప॒త్యో  యద॑న్వాహా॒ర్యో॑  యస్యై॒వం -
విఀ॒దుషో᳚ -ఽన్వాహా॒ర్య॑  ఆహ్రి॒యతే॑
సా॒ఖ్షాదే॒వ  ప్ర॒జాప॑తి -
మృద్ధ్నో॒త్యప॑రిమితోని॒రుప్యో -ఽప॑రిమితః
ప్ర॒జాప॑తిః  ప్ర॒జాప॑తే॒ - [ప్ర॒జాప॑తేః ,
ఆప్త్యై॑ ] 12

-రాప్త్యై॑  దే॒వా  వై  య -ద్య॒జ్ఞే -ఽకు॑ర్వత॒
తదసు॑రా  అకుర్వత॒  తే  దే॒వా  ఏ॒త -మ్ప్రా॑జాప॒త్య -
మ॑న్వాహా॒ర్య॑ -మపశ్య॒ -న్తమ॒న్వాహ॑రన్త॒  తతో॑
దే॒వా  అభ॑వ॒ -న్పరాసు॑రా॒  యస్యై॒వం -విఀ॒దుషో᳚ -
ఽన్వాహా॒ర్య॑  ఆహ్రి॒యతే॒  భవ॑త్యా॒త్మనా॒
పరా᳚స్య॒  భ్రాతృ॑వ్యో  భవతి  య॒జ్ఞేన॒  వా  ఇ॒ష్టీ
ప॒క్వేన॑  పూ॒ర్తీ  యస్యై॒వం -విఀ॒దుషో᳚ -
ఽన్వాహా॒ర్య॑  ఆహ్రి॒యతే॒  స
త్వే॑వేష్టా॑పూ॒ర్తీ  ప్ర॒జాప॑తేర్భా॒గో॑ -ఽసీ - [
ప్ర॒జాప॑తేర్భా॒గో॑ -ఽసీ , ఇత్యా॑హ ] 13

-త్యా॑హ  ప్ర॒జాప॑తిమే॒వ  భా॑గ॒ధేయే॑న॒
సమ॑ర్ధయ॒త్యూర్జ॑స్వా॒ -
న్పయ॑స్వా॒నిత్యా॒హోర్జ॑ -మే॒వాస్మి॒ -న్పయో॑
దధాతి  ప్రాణాపా॒నౌ  మే॑  పాహి  సమానవ్యా॒నౌ  మే॑
పా॒హీత్యా॑హా॒ -ఽఽశిష॑మే॒వైతామా  శా॒స్తే
ఽఖ్షి॑తో॒  ఽస్యఖ్షి॑త్యై  త్వా॒  మా  మే᳚  ఖ్షేష్ఠా
అ॒ముత్రా॒ముష్మి॑ -ల్లోఀ॒క  ఇత్యా॑హ॒  ఖ్షీయ॑తే॒
వా  అ॒ముష్మి॑ -ల్లోఀ॒కే -ఽన్న॑ -
మి॒తఃప్ర॑దాన॒గ్గ్॒  హ్య॑ముష్మి -ల్లోఀ॒కే
ప్ర॒జా  ఉ॑ప॒జీవ॑న్తి॒  యదే॒వ -



మ॑భిమృ॒శత్యఖ్షి॑తి -మే॒వైన॑ -ద్గమయతి॒
నాస్యా॒ముష్మి॑ -ల్లోఀ॒కే -ఽన్న॑ -ఙ్ఖ్షీయతే  ॥  14 ॥
(అ॒న్వా॒హా॒ర్యే॑ణ -ప్ర॒జాప॑తే -రసి॒ -
హ్య॑ముష్మి॑ -ల్లోఀ॒కే -పఞ్చ॑దశ  చ  ) (అ . 3)

బ॒ర్॒హిషో॒ -ఽహ -న్దే॑వయ॒జ్యయా᳚  ప్ర॒జావా᳚ -
న్భూయాస॒మిత్యా॑హ  బ॒ర్॒హిషా॒  వై  ప్ర॒జాప॑తిః
ప్ర॒జా  అ॑సృజత॒  తేనై॒వ  ప్ర॒జా -స్సృ॑జతే॒
నరా॒శగ్ంస॑స్యా॒హ -న్దే॑వయ॒జ్యయా॑  పశు॒మా -
న్భూ॑యాస॒మిత్యా॑హ॒  నరా॒శగ్ంసే॑న॒  వై
ప్ర॒జాప॑తిః  ప॒శూన॑సృజత॒  తేనై॒వ  ప॒శూన్ -
థ్సృ॑జతే॒ -ఽగ్నే -స్స్వి॑ష్ట॒కృతో॒ -ఽహ -
న్దే॑వయ॒జ్యయా -ఽఽయు॑ష్మాన్ . య॒జ్ఞేన॑
ప్రతి॒ష్ఠా -ఙ్గ॑మేయ॒మిత్యా॒హా -ఽఽయు॑రే॒వాత్మ -
న్ధ॑త్తే॒  ప్రతి॑  య॒జ్ఞేన॑  తిష్ఠతి  దర్ 
శపూర్ణమా॒సయో॒ - [దర్ శపూర్ణమా॒సయోః᳚ , వై  దే॒వా ] 15

-ర్వై  దే॒వా  ఉజ్జి॑తి॒ -మనూద॑జయ -న్దర్ 
శపూర్ణమా॒సాభ్యా॒ - మసు॑రా॒నపా॑ -నుదన్తా॒గ్నే -
ర॒హముజ్జి॑తి॒ -మనూజ్జే॑ష॒ -మిత్యా॑హ  దర్ 
శపూర్ణమా॒సయో॑రే॒వ  దే॒వతా॑నాం॒ -యఀజ॑మాన॒
ఉజ్జి॑తి॒మనూజ్జ॑యతి  దర్ శపూర్ణమా॒సాభ్యా॒ -
మ్భ్రాతృ॑వ్యా॒నప॑  నుదతే॒  వాజ॑వతీభ్యాం॒ -వ్యూఀ
॑హ॒త్యన్నం॒ -వైఀ  వాజో -ఽన్న॑మే॒వావ॑  రున్ధే॒
ద్వాభ్యా॒ -మ్ప్రతి॑ష్ఠిత్యై॒  యో  వై  య॒జ్ఞస్య॒
ద్వౌ  దోహౌ॑  వి॒ద్వాన్  యజ॑త  ఉభ॒యత॑  [ఉభ॒యతః॑ , ఏ॒వ
య॒జ్ఞం ] 16

ఏ॒వ  య॒జ్ఞ -న్దు॑హే
పు॒రస్తా᳚చ్చో॒పరి॑ష్టాచ్చై॒ష  వా  అ॒న్యో
య॒జ్ఞస్య॒  దోహ॒  ఇడా॑యామ॒న్యో  యర్ హి॒  హోతా॒
యజ॑మానస్య॒  నామ॑  గృహ్ణీ॒యా -త్తర్ హి॑
బ్రూయా॒దేమా  అ॑గ్మన్నా॒శిషో॒  దోహ॑కామా॒  ఇతి॒
సగ్గ్ స్తు॑తా  ఏ॒వ  దే॒వతా॑  దు॒హే -ఽథో॑  ఉభ॒యత॑  ఏ॒వ
య॒జ్ఞ -న్దు॑హే  పు॒రస్తా᳚చ్చో॒పరి॑ష్టాచ్చ॒
రోహి॑తేన  త్వా॒ -ఽగ్నిర్దే॒వతా᳚ -
ఙ్గమయ॒త్విత్యా॑హై॒తే  వై  దే॑వా॒శ్వా  [వై
దే॑వా॒శ్వాః , యజ॑మానః  ప్రస్త॒రో ] 17

యజ॑మానః  ప్రస్త॒రో  యదే॒తైః  ప్ర॑స్త॒ర -
మ్ప్ర॒హర॑తి  దేవా॒శ్వైరే॒వ  యజ॑మానగ్ం  సువ॒ర్గం -



లోఀ॒క -ఙ్గ॑మయతి॒  వి  తే॑  ముఞ్చామి  రశ॒నా  వి
ర॒శ్మీనిత్యా॑హై॒ష  వా  అ॒గ్నేర్వి॑మో॒కస్తే -
నై॒వైనం॒ -విఀము॑ఞ్చతి  ॒విష్ణో᳚ -శ్శం॒ యోఀర॒హ -
న్దే॑వయ॒జ్యయా॑  య॒జ్ఞేన॑  ప్రతి॒ష్ఠా -
ఙ్గ॑మేయ॒మిత్యా॑హ  య॒జ్ఞో  వై  విష్ణు॑ -ర్య॒జ్ఞ
ఏ॒వాన్త॒తః  ప్రతి॑  తిష్ఠతి॒  సోమ॑స్యా॒హ -
న్దే॑వయ॒జ్యయా॑  సు॒రేతా॒  [సు॒రేతాః᳚ , రేతో॑ ] 18

రేతో॑  ధిషీ॒యేత్యా॑హ॒  సోమో॒  వై
రే॑తో॒ధాస్తేనై॒వ  రేత॑  ఆ॒త్మ -న్ధ॑త్తే॒
త్వష్టు॑ర॒హ -న్దే॑వయ॒జ్యయా॑  పశూ॒నాగ్ం  రూ॒ప -
మ్పు॑షేయ॒మిత్యా॑హ॒  త్వష్టా॒  వై  ప॑శూ॒నా -
మ్మి॑థు॒నానాగ్ం॑  రూప॒కృత్తేనై॒వ  ప॑శూ॒నాగ్ం
రూ॒పమా॒త్మ -న్ధ॑త్తే  దే॒వానా॒ -మ్పత్నీ॑ర॒గ్ని -
ర్గృ॒హప॑తి -ర్య॒జ్ఞస్య॑  మిథు॒న -న్తయో॑ర॒హ -
న్దే॑వయ॒జ్యయా॑  మిథు॒నేన॒  ప్రభూ॑యాస॒ -
మిత్యా॑హై॒తస్మా॒ -ద్వై  మి॑థు॒నా -త్ప్ర॒జాప॑తి -
ర్మిథు॒నేన॒  [ర్మిథు॒నేన॑ , ప్రా -ఽజా॑యత॒ ] 19

ప్రా -ఽజా॑యత॒  తస్మా॑దే॒వ  యజ॑మానో  మిథు॒నేన॒
ప్రజా॑యతే  వే॒దో॑ -ఽసి॒  విత్తి॑రసి
వి॒దేయేత్యా॑హ  వే॒దేన॒  వై  దే॒వా  అసు॑రాణాం -
విఀ॒త్తం -వేఀద్య॑మవిన్దన్త॒  త -ద్వే॒దస్య॑
వేద॒త్వం -యఀద్య॒ -ద్భ్రాతృ॑వ్యస్యాభి॒ద్ధ్యాయే॒
-త్తస్య॒  నామ॑  గృహ్ణీయా॒ -త్తదే॒వాస్య॒  సర్వం॑ -
వృఀఙ్క్తే  ఘృ॒తవ॑న్త -ఙ్కులా॒యినగ్ం॑
రా॒యస్పోషగ్ం॑  సహ॒స్రిణం॑ -వేఀ॒దో  ద॑దాతు
వా॒జిన॒మిత్యా॑హ॒  ప్రస॒హస్ర॑ -
మ్ప॒శూనా᳚ప్నో॒త్యా  స్య॑  ప్ర॒జాయాం᳚ -వాఀ॒జీ
జా॑యతే॒  య  ఏ॒వం -వేఀద॑  ॥  20 ॥
(ద॒ర్॒శ॒పూ॒ర్ణ॒మాసయో॑ -రుభ॒యతో॑ -దేవా॒శ్వాః
-సు॒రేతాః᳚ -ప్ర॒జాప॑తి -ర్మిథు॒నేనా᳚ -
ప్నోత్య॒ -ష్టౌ  చ॑ ) (అ . 4)

ధ్రు॒వాం -వైఀ  రిచ్య॑మానాం -యఀ॒జ్ఞో -ఽను॑  రిచ్యతే
య॒జ్ఞం -యఀజ॑మానో॒  యజ॑మాన -మ్ప్ర॒జా
ధ్రు॒వామా॒ప్యాయ॑మానాం -యఀ॒జ్ఞో -ఽన్వా  ప్యా॑యతే
య॒జ్ఞం -యఀజ॑మానో॒  యజ॑మాన -మ్ప్ర॒జా  ఆ  ప్యా॑యతా -
న్ధ్రు॒వా  ఘృ॒తేనేత్యా॑హ  ధ్రు॒వామే॒వా  ఽఽ
ప్యా॑యయతి॒  తామా॒ప్యాయ॑మానాం -యఀ॒జ్ఞో -ఽన్వా
ప్యా॑యతే  య॒జ్ఞం -యఀజ॑మానో॒  యజ॑మాన -మ్ప్ర॒జాః



ప్ర॒జాప॑తే -ర్వి॒భాన్నామ॑
లో॒కస్తస్మిగ్గ్॑స్త్వా  దధామి  స॒హ  యజ॑మానే॒నే - [
యజ॑మానే॒నేతి , ఆ॒హా॒ -ఽయం -వైఀ ] 21

-త్యా॑హా॒ -ఽయం -వైఀ  ప్ర॒జాప॑తే -ర్వి॒భాన్నామ॑
లో॒కస్తస్మి॑ -న్నే॒వైన॑ -న్దధాతి  స॒హ  యజ॑మానేన॒
రిచ్య॑త  ఇవ॒  వా  ఏ॒త -ద్య -ద్యజ॑తే॒  య -ద్య॑జమానభా॒గ -
మ్ప్రా॒శ్ఞాత్యా॒త్మాన॑మే॒వ
ప్రీ॑ణాత్యే॒తావా॒న్॒ . వై  య॒జ్ఞో  యావాన్॑ .
యజమానభా॒గో  య॒జ్ఞో  యజ॑మానో॒  య -ద్య॑జమానభా॒గ -
మ్ప్రా॒శ్ఞాతి॑  య॒జ్ఞ  ఏ॒వ  య॒జ్ఞ -మ్ప్రతి॑
ష్ఠాపయత్యే॒తద్వై  సూ॒యవ॑స॒గ్ం॒  సోద॑కం॒ -
యఀద్బ॒ర్॒హిశ్చా -ఽఽప॑శ్చై॒త - [-ఽఽప॑శ్చై॒తత్ ,
యజ॑మానస్యా॒ -] 22

-ద్యజ॑మానస్యా॒ -ఽఽయత॑నం॒ -యఀద్వేది॒ర్య -
త్పూ᳚ర్ణపా॒త్ర -మ॑న్తర్వే॒ది  ని॒నయ॑తి॒  స్వ
ఏ॒వా -ఽఽయ॑తనే  సూ॒యవ॑స॒గ్ం॒  సోద॑క -ఙ్కురుతే॒
సద॑సి॒  సన్మే॑  భూయా॒  ఇత్యా॒హా -ఽఽపో॒  వై  య॒జ్ఞ
ఆపో॒ -ఽమృతం॑ -యఀ॒జ్ఞమే॒వామృత॑ -మా॒త్మ -న్ధ॑త్తే॒
సర్వా॑ణి॒  వై  భూ॒తాని॑  వ్ర॒త -ము॑ప॒యన్త॒  -మనూప॑
యన్తి॒  ప్రాచ్యా᳚ -న్ది॒శి  దే॒వా  ఋ॒త్విజో॑
మార్జయన్తా॒ -మిత్యా॑హై॒ష  వై  ద॑ర్ శపూర్ణమా॒సయో॑ -
రవభృ॒థో  [-రవభృ॒థః , యాన్యే॒వైన॑ -మ్భూ॒తాని॑ ] 23

యాన్యే॒వైన॑ -మ్భూ॒తాని॑  వ్ర॒తము॑ప॒యన్త॑ -
మనూప॒యన్తి॒  తైరే॒వ  స॒హావ॑భృ॒థమవై॑తి॒
విష్ణు॑ముఖా॒  వై  దే॒వా  శ్ఛన్దో॑భిరి॒మా -
ల్లోఀ॒కా -న॑నపజ॒య్యమ॒భ్య॑జయ॒న్॒ . య -
ద్వి॑ష్ణుక్ర॒మాన్  క్రమ॑తే॒  విష్ణు॑రే॒వ
భూ॒త్వా  యజ॑మాన॒శ్ఛన్దో॑భిరి॒మా -ల్లోఀ॒కా -
న॑నపజ॒య్యమ॒భి  జ॑యతి॒  విష్ణోః॒  క్రమో᳚ -
ఽస్యభిమాతి॒హేత్యా॑హ  గాయ॒త్రీ  వై  పృ॑థి॒వీ
త్రైష్టు॑భమ॒న్తరి॑ఖ్ష॒ -ఞ్జాగ॑తీ॒
ద్యౌరాను॑ష్టుభీ॒ -ర్దిశ॒  శ్ఛన్దో॑భిరే॒వేమా -
ల్లోఀ॒కాన్ . య॑థాపూ॒ర్వమ॒భి  జ॑యతి  ॥  24 ॥
(యజ॑మానే॒నేతి॑ -చై॒  తద॑ -వభృ॒థో -దిశః॑ -స॒ప్త
చ॑ ) (అ . 5)

అగ॑న్మ॒  సువ॒ -స్సువ॑రగ॒న్మేత్యా॑హ  సువ॒ర్గమే॒వ
లో॒కమే॑తి  స॒న్దృశ॑స్తే॒  మా  ఛి॑థ్సి॒  యత్తే॒



తప॒స్తస్మై॑  తే॒  మా  ఽఽ  వృ॒ఖ్షీత్యా॑హ  యథాయ॒జు -
రే॒వైత -థ్సు॒భూర॑సి॒  శ్రేష్ఠో॑
రశ్మీ॒నామా॑యు॒ర్ధా  అ॒స్యాయు॑ర్మే
ధే॒హీత్యా॑హా॒ -ఽఽశిష॑మే॒వైతామా  శా᳚స్తే॒  ప్ర  వా
ఏ॒షో᳚ -ఽస్మా -ల్లోఀ॒కాచ్చ్య॑వతే॒  యో  [యః ,
వి॒ష్ణు॒క్ర॒మాన్  క్రమ॑తే ] 25

వి॑ష్ణుక్ర॒మాన్  క్రమ॑తే  సువ॒ర్గాయ॒  హి  లో॒కాయ॑
విష్ణుక్ర॒మాః  క్ర॒మ్యన్తే᳚  బ్రహ్మవా॒దినో॑
వదన్తి॒  స  త్వై  వి॑ష్ణుక్ర॒మాన్  క్ర॑మేత॒  య  ఇ॒మా -
ల్లోఀ॒కా -న్భ్రాతృ॑వ్యస్య  సం॒ విఀద్య॒
పున॑రి॒మం -లోఀ॒క -మ్ప్ర॑త్యవ॒రోహే॒దిత్యే॒ష  వా
అ॒స్య  లో॒కస్య॑  ప్రత్యవరో॒హో  యదాహే॒దమ॒హమ॒ము -
మ్భ్రాతృ॑వ్యమా॒భ్యో  ది॒గ్భ్యో᳚ -ఽస్యై  ది॒వ
ఇతీ॒మానే॒వ  లో॒కా -న్భ్రాతృ॑వ్యస్య  సం॒ విఀద్య॒
పున॑రి॒మం -లోఀ॒క -మ్ప్ర॒త్యవ॑రోహతి॒  సం - [సమ్ ,
జ్యోతి॑షా -ఽభూవ॒మిత్యా॑హా॒స్మిన్నే॒వ ] 26

-జ్యోతి॑షా -ఽభూవ॒మిత్యా॑హా॒స్మిన్నే॒వ  లో॒కే
ప్రతి॑  తిష్ఠత్యై॒న్ద్రీ -మా॒వృత॑ -మ॒న్వావ॑ర్త॒
ఇత్యా॑హా॒సౌ  వా  ఆ॑ది॒త్య  ఇన్ద్ర॒స్తస్యై॒వా -
ఽఽవృత॒మను॑  ప॒ర్యావ॑ర్తతే  దఖ్షి॒ణా
ప॒ర్యావ॑ర్తతే॒  స్వమే॒వ  వీ॒ర్య॑మను॑
ప॒ర్యావ॑ర్తతే॒  తస్మా॒ -ద్దఖ్షి॒ణో -ఽర్ధ॑
ఆ॒త్మనో॑  వీ॒ర్యా॑వత్త॒రో -ఽథో॑  ఆది॒త్యస్యై॒వా -
ఽఽవృత॒మను॑  ప॒ర్యావ॑ర్తతే॒  సమ॒హ -మ్ప్ర॒జయా॒  స -
మ్మయా᳚  ప్ర॒జేత్యా॑హా॒ -ఽఽశిష॑ - [ప్ర॒జేత్యా॑హా॒ -
ఽఽశిష᳚మ్ , ఏ॒వైతామా ] 27

-మే॒వైతామా  శా᳚స్తే॒  సమి॑ద్ధో  అగ్నే  మే  దీదిహి
సమే॒ద్ధా  తే॑  అగ్నే  దీద్యాస॒మిత్యా॑హ  యథాయ॒జు -
రే॒వైతద్వసు॑మాన్ . య॒జ్ఞో  వసీ॑యా -న్భూయాస॒ -
మిత్యా॑హా॒ -ఽఽశిష॑మే॒వేతామా  శా᳚స్తే  బ॒హు  వై
గార్ హ॑పత్య॒స్యాన్తే॑  మి॒శ్రమి॑వ  చర్యత
ఆగ్నిపావమా॒నీభ్యా॒ -ఙ్గార్ హ॑పత్య॒ముప॑  తిష్ఠతే
పు॒నాత్యే॒వాగ్ని -మ్పు॑నీ॒త  ఆ॒త్మాన॒ -
న్ద్వాభ్యా॒ -మ్ప్రతి॑ష్ఠిత్యా॒  అగ్నే॑  గృహపత॒
ఇత్యా॑హ  [ఇత్యా॑హ , య॒థా॒య॒జురే॒వైతచ్ఛ॒తగ్ం ] 28

యథాయ॒జురే॒వైతచ్ఛ॒తగ్ం  హిమా॒  ఇత్యా॑హ  శ॒త -
న్త్వా॑  హేమ॒న్తాని॑న్ధిషీ॒యేతి॒  వావైతదా॑హ



పు॒త్రస్య॒  నామ॑  గృహ్ణాత్యన్నా॒దమే॒వైన॑ -
ఙ్కరోతి॒  తామా॒శిష॒మా  శా॑సే॒  తన్త॑వే॒
జ్యోతి॑ష్మతీ॒మితి॑  బ్రూయా॒ -ద్యస్య॑  పు॒త్రో -
ఽజా॑త॒ -స్స్యా -త్తే॑జ॒స్వ్యే॑వాస్య॑
బ్రహ్మవర్చ॒సీ  పు॒త్రో  జా॑యతే॒  తామా॒శిష॒మా
శా॑సే॒ -ఽముష్మై॒  జ్యోతి॑ష్మతీ॒మితి॑  బ్రూయా॒ -
ద్యస్య॑  పు॒త్రో  [పు॒త్రః , జా॒త -స్స్యాత్తేజ॑ ] 29

జా॒త -స్స్యాత్తేజ॑  ఏ॒వాస్మి॑ -న్బ్రహ్మవర్చ॒స -
న్ద॑ధాతి॒  యో  వై  య॒జ్ఞ -మ్ప్ర॒యుజ్య॒  న
వి॑ము॒ఞ్చత్య॑ప్రతిష్ఠా॒నో  వై  స  భ॑వతి॒
కస్త్వా॑  యునక్తి॒  స  త్వా॒  వి  ము॑ఞ్చ॒త్విత్యా॑హ
ప్ర॒జాప॑తి॒ -ర్వై  కః  ప్ర॒జాప॑తినై॒వైనం॑ -
యుఀ॒నక్తి॑  ప్ర॒జాప॑తినా॒  వి  ము॑ఞ్చతి॒
ప్రతి॑ష్ఠిత్యా  ఈశ్వ॒రం -వైఀ  వ్ర॒తమవి॑సృష్ట -
మ్ప్ర॒దహో -ఽగ్నే᳚  వ్రతపతే
వ్ర॒తమ॑చారిష॒మిత్యా॑హ  వ్ర॒తమే॒వ  [ ] 30

వి  సృ॑జతే॒  శాన్త్యా॒  అప్ర॑దాహాయ॒  పరాం॒అ॒ . వావ
య॒జ్ఞ  ఏ॑తి॒  న  ని  వ॑ర్తతే॒  పున॒ర్యో  వై  య॒జ్ఞస్య॑
పునరాల॒మ్భం -విఀ॒ద్వాన్ . యజ॑తే॒  తమ॒భి  ని
వ॑ర్తతే  య॒జ్ఞో  బ॑భూవ॒  స  ఆ  బ॑భూ॒వేత్యా॑హై॒ష  వై
య॒జ్ఞస్య॑  పునరాల॒మ్భ -స్తేనై॒వైన॒ -మ్పున॒రా
ల॑భ॒తే -ఽన॑వరుద్ధా॒  వా  ఏ॒తస్య॑  వి॒రాడ్  య
ఆహి॑తాగ్ని॒ -స్సన్న॑స॒భః  ప॒శవః॒  ఖలు॒  వై
బ్రా᳚హ్మ॒ణస్య॑  స॒భేష్ట్వా  ప్రాంఉ॒త్క్రమ్య॑
బ్రూయా॒ -ద్గోమాగ్ం॑  అ॒గ్నే -ఽవి॑మాగ్ం  అ॒శ్వీ
య॒జ్ఞ  ఇత్యవ॑  స॒భాగ్ం  రు॒న్ధే  ప్ర  స॒హస్ర॑ -
మ్ప॒శూనా᳚ప్నో॒త్యా -ఽస్య॑  ప్ర॒జాయాం᳚ -వాఀ॒జీ
జా॑యతే  ॥  31 ॥
(యః -స -మా॒సిషం॑ -గృహపత॒ -ఇత్యా॑హా॒ -ముష్మై॒
జ్యోతి॑ష్మతీ॒మితి॑  బ్రూయా॒ -
ద్యస్య॑పు॒త్రో -వ్ర॒తమే॒వ -ఖలు॒  వై -
చతు॑ర్విగ్ంశతిశ్చ ) (అ . 6)

దేవ॑  సవితః॒  ప్ర  సు॑వ  య॒జ్ఞ -మ్ప్ర  సు॑వ
య॒జ్ఞప॑తి॒ -మ్భగా॑య  ది॒వ్యో  గ॑న్ధ॒ర్వః  ।
కే॒త॒పూః  కేత॑ -న్నః  పునాతు  వా॒చస్పతి॒ -
ర్వాచ॑మ॒ద్య  స్వ॑దాతి  నః  ॥  ఇన్ద్ర॑స్య॒  వజ్రో॑ -
ఽసి॒  వార్త్ర॑ఘ్న॒స్త్వయా॒ -ఽయం -వృఀ॒త్రం -వఀ
॑ద్ధ్యాత్  ॥  వాజ॑స్య॒  ను  ప్ర॑స॒వే  మా॒తర॑ -



మ్మ॒హీమది॑తి॒ -న్నామ॒  వచ॑సా  కరామహే  ।
యస్యా॑మి॒దం -విఀశ్వ॒ -మ్భువ॑న -మావి॒వేశ॒  తస్యా᳚ -
న్నో  దే॒వ -స్స॑వి॒తా  ధర్మ॑  సావిషత్  ॥  అ॒ - [అ॒ఫ్సు ,
అ॒న్తర॒మృత॑మ॒ఫ్సు ] 32

ఫ్స్వ॑న్తర॒మృత॑మ॒ఫ్సు  భే॑ష॒జమ॒పాము॒త
ప్రశ॑స్తి॒ష్వశ్వా॑  భవథ  వాజినః  ॥  వా॒యు -ర్వా᳚
త్వా॒  మను॑ -ర్వా  త్వా  గన్ధ॒ర్వా -
స్స॒ప్తవిగ్ం॑శతిః  ।  తే  అగ్రే॒
అశ్వ॑మాయుఞ్జ॒న్తే  అ॑స్మిఞ్జ॒వమా -ఽద॑ధుః  ॥  అపా᳚ -
న్నపాదాశుహేమ॒న్॒ . య  ఊ॒ర్మిః  క॒కుద్మా॒ -
న్ప్రతూ᳚ర్తి -ర్వాజ॒సాత॑మ॒స్తేనా॒యం -వాఀజగ్ం॑
సేత్  ॥  విష్ణోః॒  క్రమో॑ -ఽసి॒  విష్ణోః᳚
క్రా॒న్తమ॑సి॒  విష్ణో॒ -ర్విక్రా᳚న్తమస్య॒ఙ్కౌ
న్య॒ఙ్కా  వ॒భితో॒  రథం॒ -యౌఀ  ధ్వా॒న్తం -వాఀ
॑తా॒గ్రమను॑  స॒ఞ్చర॑న్తౌ  దూ॒రేహే॑తి -
రిన్ద్రి॒యావా᳚ -న్పత॒త్రీ  తే  నో॒ -ఽగ్నయః॒
పప్ర॑యః  పారయన్తు  ॥  33 ॥
(అ॒ఫ్సు -న్య॒ఙ్కౌ -పఞ్చ॑దశ  చ ) (అ . 7)

దే॒వస్యా॒హగ్ం  స॑వి॒తుః  ప్ర॑స॒వే  బృహ॒స్పతి॑నా
వాజ॒జితా॒  వాజ॑ -ఞ్జేష -న్దే॒వస్యా॒హగ్ం  స॑వి॒తుః
ప్ర॑స॒వే  బృహ॒స్పతి॑నా  వాజ॒జితా॒  వర్ షి॑ష్ఠ॒ -
న్నాకగ్ం॑  రుహేయ॒మిన్ద్రా॑య॒  వాచం॑ -
వఀద॒తేన్ద్రం॒ -వాఀజ॑ -ఞ్జాపయ॒తేన్ద్రో॒
వాజ॑మజయిత్  ॥  అశ్వా॑జని  వాజిని॒  వాజే॑షు
వాజినీవ॒త్యశ్వా᳚న్ -థ్స॒మథ్సు॑  వాజయ  ॥  అర్వా॑ -
ఽసి॒  సప్తి॑రసి  వా॒జ్య॑సి॒  వాజి॑నో॒  వాజ॑ -న్ధావత
మ॒రుతా᳚ -మ్ప్రస॒వే  జ॑యత॒  వి  యోజ॑నా
మిమీద్ధ్వ॒మద్ధ్వ॑న -స్స్కభ్నీత॒  [స్కభ్నీత ,
కాష్ఠా᳚ -ఙ్గచ్ఛత॒ ] 34

కాష్ఠా᳚ -ఙ్గచ్ఛత॒  వాజే॑వాజే -ఽవత  వాజినో  నో॒
ధనే॑షు  విప్రా  అమృతా  ఋతజ్ఞాః  ॥  అ॒స్య  మద్ధ్వః॑
పిబత  మా॒దయ॑ద్ధ్వ -న్తృ॒ప్తా  యా॑త  ప॒థిభి॑ -
ర్దేవ॒యానైః᳚  ॥  తే  నో॒  అర్వ॑న్తో  హవన॒శ్రుతో॒
హవం॒ -విఀశ్వే॑  శృణ్వన్తు  వా॒జినః॑  ॥  మి॒తద్ర॑వ -
స్సహస్ర॒సా  మే॒ధసా॑తా  సని॒ష్యవః॑  ।  మ॒హో  యే
రత్నగ్ం॑  సమి॒థేషు॑  జభ్రి॒రే  శన్నో॑  భవన్తు
వా॒జినో॒  హవే॑షు  ॥దే॒వతా॑తా  మి॒తద్ర॑వ -
స్స్వ॒ర్కాః  ।  జ॒మ్భయ॒న్తో -ఽహిం॒ -వృఀక॒గ్ం॒



రఖ్షాగ్ం॑సి॒  సనే᳚మ్య॒స్మద్యు॑యవ॒ - [
సనే᳚మ్య॒స్మద్యు॑యవన్న్ , అమీ॑వాః  । ] 35

-న్నమీ॑వాః  ॥  ఏ॒ష  స్య  వా॒జీ  ఖ్షి॑ప॒ణి -
న్తు॑రణ్యతి  గ్రీ॒వాయా᳚ -మ్బ॒ద్ధో  అ॑పిక॒ఖ్ష
ఆ॒సని॑  ।  క్రతు॑ -న్దధి॒క్రా  అను॑  స॒న్తవీ᳚త్వ -
త్ప॒థామఙ్కా॒గ్॒స్యన్వా॒పనీ॑ఫణత్  ॥ఉ॒త
స్మా᳚స్య॒  ద్రవ॑త -స్తురణ్య॒తః  ప॒ర్ణ -న్న  వే -రను॑
వాతి  ప్రగ॒ర్ధినః॑  ।  శ్యే॒నస్యే॑వ॒  ధ్రజ॑తో
అఙ్క॒స -మ్పరి॑  దధి॒క్రావ్ .ణ్ణ॑ -స్స॒హోర్జా
తరి॑త్రతః  ॥  ఆ  మా॒  వాజ॑స్య  ప్రస॒వో  జ॑గమ్యా॒దా
ద్యావా॑పృథి॒వీ  వి॒శ్వశ॑మ్భూ  ।  ఆ  మా॑  గన్తా -
మ్పి॒తరా॑  [గన్తా -మ్పి॒తరా᳚ , మా॒తరా॒ ] 36

మా॒తరా॒  చా -ఽఽ  మా॒  సోమో॑  అమృత॒త్వాయ॑  గమ్యాత్  ॥
వాజి॑నో  వాజజితో॒  వాజగ్ం॑  సరి॒ష్యన్తో॒  వాజ॑ -
ఞ్జే॒ష్యన్తో॒  బృహ॒స్పతే᳚ -ర్భా॒గమవ॑  జిఘ్రత॒
వాజి॑నో  వాజజితో॒  వాజగ్ం॑  ససృ॒వాగ్ంసో॒  వాజ॑ -
ఞ్జిగి॒వాగ్ంసో॒  బృహ॒స్పతే᳚ -ర్భా॒గే  ని
మృ॑ఢ్వమి॒యం -వఀ॒ -స్సా  స॒త్యా  స॒న్ధా -
ఽభూ॒ద్యామిన్ద్రే॑ణ  స॒మధ॑ద్ధ్వ॒ -మజీ॑జిపత
వనస్పతయ॒  ఇన్ద్రం॒ -వాఀజం॒ -విఀ  ము॑చ్యద్ధ్వమ్  ॥  37
॥
(స్క॒భ్నీ॒త॒ -యు॒య॒వ॒న్ -పి॒తరా॒ -
ద్విచ॑త్వారిగ్ంశచ్చ ) (అ . 8)

ఖ్ష॒త్రస్యోలగ్గ్॑మసి  ఖ్ష॒త్రస్య॒  యోని॑రసి॒
జాయ॒  ఏహి॒  సువో॒  రోహా॑వ॒  రోహా॑వ॒  హి  సువ॑ర॒హ -
న్నా॑వు॒భయో॒ -స్సువో॑  రోఖ్ష్యామి॒  వాజ॑శ్చ
ప్రస॒వశ్చా॑పి॒జశ్చ॒  క్రతు॑శ్చ॒  సువ॑శ్చ
మూ॒ర్ధా  చ॒  వ్యశ్న్ని॑యశ్చా -ఽఽన్త్యాయ॒న
శ్చాన్త్య॑శ్చ  భౌవ॒నశ్చ॒  భువ॑న॒శ్చాధి॑పతిశ్చ
।  ఆయు॑ -ర్య॒జ్ఞేన॑  కల్పతా -మ్ప్రా॒ణో  య॒జ్ఞేన॑
కల్పతామపా॒నో  [కల్పతామపా॒నః , య॒జ్ఞేన॑  కల్పతాం ] 38

య॒జ్ఞేన॑  కల్పతాం -వ్యాఀ॒నో  య॒జ్ఞేన॑  కల్పతా॒ -
ఞ్చఖ్షు॑ -ర్య॒జ్ఞేన॑  కల్పతా॒గ్॒  శ్రోత్రం॑ -
యఀ॒జ్ఞేన॑  కల్పతా॒ -మ్మనో॑  య॒జ్ఞేన॑  కల్పతాం॒ -
వాఀగ్  య॒జ్ఞేన॑  కల్పతా -మా॒త్మా  య॒జ్ఞేన॑  కల్పతాం
-యఀ॒జ్ఞో  య॒జ్ఞేన॑  కల్పతా॒గ్ం॒  సువ॑ -ర్దే॒వాగ్ం
అ॑గన్మా॒మృతా॑  అభూమ  ప్ర॒జాప॑తేః  ప్ర॒జా  అ॑భూమ॒



సమ॒హ -మ్ప్ర॒జయా॒  స -మ్మయా᳚  ప్ర॒జా  సమ॒హగ్ం
రా॒యస్పోషే॑ణ॒  స -మ్మయా॑  రా॒యస్పోషో -ఽన్నా॑య
త్వా॒ -ఽన్నాద్యా॑య  త్వా॒  వాజా॑య  త్వా
వాజజి॒త్యాయై᳚  త్వా॒  ఽమృత॑మసి॒  పుష్టి॑రసి
ప్ర॒జన॑నమసి  ॥  39 ॥
(అ॒పా॒నో -వాజా॑య॒ -నవ॑  చ ) (అ . 9)

వాజ॑స్యే॒మ -మ్ప్ర॑స॒వ -స్సు॑షువే॒  అగ్రే॒
సోమ॒గ్ం॒  రాజా॑న॒మోష॑ధీష్వ॒ఫ్సు  ।  తా  అ॒స్మభ్య॒ -
మ్మధు॑మతీ -ర్భవన్తు  వ॒యగ్ం  రా॒ష్ట్రే
జా᳚గ్రియామ  పు॒రోహి॑తాః  ।  వాజ॑స్యే॒ద -మ్ప్ర॑స॒వ
ఆ  బ॑భూవే॒మా  చ॒  విశ్వా॒  భువ॑నాని  స॒ర్వతః॑  ।  స
వి॒రాజ॒ -మ్పర్యే॑తి  ప్రజా॒న -న్ప్ర॒జా -
మ్పుష్టిం॑ -వఀ॒ర్ధయ॑మానో  అ॒స్మే  ।  వాజ॑స్యే॒మా -
మ్ప్ర॑స॒వ -శ్శి॑శ్రియే॒  దివ॑మి॒మా  చ॒  విశ్వా॒
భువ॑నాని  స॒మ్రాట్  ।  అది॑థ్సన్త -న్దాపయతు
ప్రజా॒న -న్ర॒యిం - [ప్రజా॒న -న్ర॒యిమ్ , చ॒  న॒ -
స్సర్వ॑వీరాం॒ ] 40

-చ॑  న॒ -స్సర్వ॑వీరా॒ -న్ని  య॑చ్ఛతు  ॥  అగ్నే॒  అచ్ఛా॑
వదే॒హ  నః॒  ప్రతి॑  న -స్సు॒మనా॑  భవ  ।  ప్ర  ణో॑  యచ్ఛ
భువస్పతే  ధన॒దా  అ॑సి  న॒స్త్వమ్  ॥  ప్ర  ణో॑
యచ్ఛత్వర్య॒మా  ప్ర  భగః॒  ప్ర  బృహ॒స్పతిః॑  ।  ప్ర
దే॒వాః  ప్రోత  సూ॒నృతా॒  ప్ర  వాగ్  దే॒వీ  ద॑దాతు  నః  ॥
అ॒ర్య॒మణ॒ -మ్బృహ॒స్పతి॒మిన్ద్ర॒ -న్దానా॑య  చోదయ
।  వాచం॒ -విఀష్ణు॒గ్ం॒  సర॑స్వతీగ్ం  సవి॒తారం॑ - [
సర॑స్వతీగ్ం  సవి॒తార᳚మ్ , చ  వా॒జిన᳚మ్  । ] 41

-చ  వా॒జిన᳚మ్  ॥  సోమ॒గ్ం॒  రాజా॑నం॒ -వఀరు॑ణమ॒గ్ని -
మ॒న్వార॑భామహే  ।  ఆ॒ది॒త్యాన్  విష్ణు॒గ్ం॒
సూర్య॑ -మ్బ్ర॒హ్మాణ॑ -ఞ్చ॒  బృహ॒స్పతి᳚మ్  ॥
దే॒వస్య॑  త్వా  సవి॒తుః  ప్ర॑స॒వే᳚ -ఽశ్వినో᳚ -
ర్బా॒హుభ్యా᳚ -మ్పూ॒ష్ణో  హస్తా᳚భ్యా॒గ్ం॒
సర॑స్వత్యై  వా॒చో  య॒న్తు -
ర్య॒న్త్రేణా॒గ్నేస్త్వా॒
ఆమ్రా᳚జ్యేనా॒భిషి॑ఞ్చా॒మీన్ద్ర॑స్య॒
బృహ॒స్పతే᳚స్త్వా॒  సామ్రా᳚జ్యేనా॒భిషి॑ఞ్చామి
॥  42 ॥
(ర॒యిగ్ం -స॑వి॒తార॒గ్ం॒ -షట్త్రిగ్ం॑శచ్చ ) (అ .
10)



అ॒గ్నిరేకా᳚ఖ్షరేణ॒  వాచ॒ముద॑జయద॒శ్వినౌ॒
ద్వ్య॑ఖ్షరేణ  ప్రాణాపా॒నావుద॑జయతాం॒ -
విఀష్ణు॒స్త్య్ర॑ఖ్షరేణ॒  త్రీ -ల్లోఀ॒కానుద॑జయ॒
-థ్సోమ॒శ్చతు॑రఖ్షరేణ॒  చతు॑ష్పదః  ప॒శూనుద॑జయ -
త్పూ॒షా  పఞ్చా᳚ఖ్షరేణ  ప॒ఙ్క్తిముద॑జయ -ద్ధా॒తా
షడ॑ఖ్షరేణ॒  షడ్ -ఋ॒తూనుద॑జయ -న్మ॒రుత॑ -
స్స॒ప్తాఖ్ష॑రేణ  స॒ప్తప॑దా॒గ్ం॒
శక్వ॑రీ॒ముద॑జయ॒ -న్బృహ॒స్పతి॑ -ర॒ష్టాఖ్ష॑రేణ
గాయ॒త్రీముద॑జయ -న్మి॒త్రో  నవా᳚ఖ్షరేణ
త్రి॒వృత॒గ్గ్॒  స్తోమ॒ముద॑జయ॒ - [స్తోమ॒ముద॑జయత్ ,
వరు॑ణో॒  దశా᳚ఖ్షరేణ ] 43

-ద్వరు॑ణో॒  దశా᳚ఖ్షరేణ  వి॒రాజ॒ -ముద॑జయ॒దిన్ద్ర॒
ఏకా॑దశాఖ్షరేణ  త్రి॒ష్టుభ॒ -ముద॑జయ॒ -ద్విశ్వే॑
దే॒వా  ద్వాద॑శాఖ్షరేణ॒  జగ॑తీ॒ముద॑జయ॒న్
వస॑వ॒స్త్రయో॑  దశాఖ్షరేణ  త్రయోద॒శగ్గ్ 
స్తోమ॒ముద॑జయ -న్రు॒ద్రాశ్చతు॑ర్దశాఖ్షరేణ
చతుర్ద॒శగ్గ్  స్తోమ॒ముద॑జయన్నాది॒త్యాః
పఞ్చ॑దశాఖ్షరేణ  పఞ్చద॒శగ్గ్ 
స్తోమ॒ముద॑జయ॒న్నది॑తి॒ -ష్షోడ॑శాఖ్షరేణ
షోడ॒శగ్గ్  స్తోమ॒ముద॑జయ -త్ప్ర॒జాప॑తి -
స్స॒ప్తద॑శాఖ్షరేణ  సప్తద॒శగ్గ్  స్తోమ॒ముద॑జయత్
॥  44 ॥
(త్రి॒వృత॒గ్గ్॒  స్తోమ॒ముద॑జయ॒ -
థ్షట్చ॑త్వారిగ్ంశచ్చ ) (అ . 11)

ఉ॒ప॒యా॒మగృ॑హీతో -ఽసి  నృ॒షద॑ -న్త్వా  ద్రు॒షద॑ -
మ్భువన॒సద॒మిన్ద్రా॑య॒  జుష్ట॑ -ఙ్గృహ్ణామ్యే॒ష
తే॒  యోని॒రిన్ద్రా॑య  త్వోపయా॒మగృ॑హీతో -
ఽస్యఫ్సు॒షద॑ -న్త్వా  ఘృత॒సదం॑ -
వ్యోఀమ॒సద॒మిన్ద్రా॑య॒  జుష్ట॑ -ఙ్గృహ్ణామ్యే॒ష
తే॒  యోని॒రిన్ద్రా॑య  త్వోపయా॒మగృ॑హీతో -ఽసి
పృథివి॒షద॑ -న్త్వా -ఽన్తరిఖ్ష॒సద॑ -
న్నాక॒సద॒మిన్ద్రా॑య॒  జుష్ట॑ -ఙ్గృహ్ణామ్యే॒ష
తే॒  యోని॒రిన్ద్రా॑య  త్వా  ॥  యే  గ్రహాః᳚
పఞ్చజ॒నీనా॒  యేషా᳚ -న్తి॒స్రః  ప॑రమ॒జాః  ।  దైవ్యః॒
కోశ॒ - [దైవ్యః॒  కోశః॑ , సము॑బ్జితః  । ] 45

-స్సము॑బ్జితః  ।  తేషాం॒ -విఀశి॑ప్రియాణా॒ -
మిష॒మూర్జ॒గ్ం॒  సమ॑గ్రభీ -మే॒ష  తే॒
యోని॒రిన్ద్రా॑య  త్వా  ॥  అ॒పాగ్ం



రస॒ముద్వ॑యస॒గ్ం॒  సూర్య॑రశ్మిగ్ం  స॒మాభృ॑తమ్  ।
అ॒పాగ్ం  రస॑స్య॒  యో  రస॒స్తం -వోఀ  ॑
గృహ్ణామ్యుత్త॒మమే॒ష  తే॒  యోని॒రిన్ద్రా॑య  త్వా
॥  అ॒యా  వి॒ష్ఠా  జ॒నయ॒న్  కర్వ॑రాణి॒  స  హి
ఘృణి॑రు॒రు -ర్వరా॑య  గా॒తుః  ।  స  ప్రత్యుదై᳚ -
ద్ధ॒రుణో  మద్ధ్వో॒  అగ్ర॒గ్గ్॒  స్వాయాం॒ -యఀ -
త్త॒నువా᳚ -న్త॒నూమైర॑యత  ।  ఉ॒ప॒యా॒మగృ॑హీతో -ఽసి
ప్ర॒జాప॑తయే  త్వా॒  జుష్ట॑ -ఙ్గృహ్ణామ్యే॒ష  తే॒
యోనిః॑  ప్ర॒జాప॑తయే  త్వా  ॥  46 ॥
(కోశ॑ -స్త॒నువా॒న్ -త్రయో॑దశ  చ ) (అ . 12)

అన్వహ॒  మాసా॒  అన్విద్వనా॒న్యన్వోష॑ధీ॒రను॒
పర్వ॑తాసః  ।  అన్విన్ద్ర॒గ్ం॒  రోద॑సీ  వావశా॒నే
అన్వాపో॑  అజిహత॒  జాయ॑మానమ్  ॥  అను॑  తే  దాయి  మ॒హ
ఇ॑న్ద్రి॒యాయ॑  స॒త్రా  తే॒  విశ్వ॒మను॑
వృత్ర॒హత్యే᳚  ।  అను॑  ఖ్ష॒త్రమను॒  సహో॑
యజ॒త్రేన్ద్ర॑  దే॒వేభి॒రను॑  తే  నృ॒షహ్యే᳚  ॥
ఇ॒న్ద్రా॒ణీమా॒సు  నారి॑షు  సు॒పత్నీ॑ -
మ॒హమ॑శ్రవమ్  ।  న  హ్య॑స్యా  అప॒ర -ఞ్చ॒న  జ॒రసా॒  [
జ॒రసా᳚ , మర॑తే॒  పతిః॑  । ] 47

మర॑తే॒  పతిః॑  ॥  నాహమి॑న్ద్రాణి  రారణ॒  సఖ్యు॑ -
ర్వృ॒షాక॑పేర్ -ఋ॒తే  ।  యస్యే॒దమప్యగ్ం॑  హ॒విః
ప్రి॒య -న్దే॒వేషు॒  గచ్ఛ॑తి  ॥యో  జా॒త  ఏ॒వ
ప్ర॑థ॒మో  మన॑స్వా -న్దే॒వో  దే॒వాన్  క్రతు॑నా
ప॒ర్యభూ॑షత్  ।  యస్య॒  శుష్మా॒ద్రోద॑సీ॒
అభ్య॑సేతా -న్నృం॒ణస్య॑  మ॒హ్నా  స  జ॑నాస॒  ఇన్ద్రః॑
॥  ఆ  తే॑  మ॒హ  ఇ॑న్ద్రో॒త్యు॑గ్ర॒  సమ॑న్యవో॒  య -
థ్స॒మర॑న్త॒  సేనాః᳚  ।  పతా॑తి  ది॒ద్యున్నర్య॑స్య
బాహు॒వో -ర్మా  తే॒  [బాహు॒వో -ర్మా  తే᳚ , మనో॑ ] 48

మనో॑  విష్వ॒ద్రియ॒గ్  వి  చా॑రీత్  ॥  మా  నో॑
మర్ధీ॒రా  భ॑రా  ద॒ద్ధి  తన్నః॒  ప్ర  దా॒శుషే॒
దాత॑వే॒  భూరి॒  య -త్తే᳚  ।  నవ్యే॑  దే॒ష్ణే  శ॒స్తే
అ॒స్మి -న్త॑  ఉ॒క్థే  ప్ర  బ్ర॑వామ  వ॒యమి॑న్ద్ర
స్తు॒వన్తః॑  ॥  ఆ  తూ  భ॑ర॒  మాకి॑రే॒త -త్పరి॑  ష్ఠా -
ద్వి॒ద్మా  హి  త్వా॒  వసు॑పతిం॒ -వఀసూ॑నామ్  ।
ఇన్ద్ర॒  య -త్తే॒  మాహి॑న॒ -న్దత్ర॒ -మస్త్య॒స్మభ్య॒
-న్తద్ధ॑ర్యశ్వ॒  [తద్ధ॑ర్యశ్వ , ప్ర  య॑న్ధి  । ] 49



ప్ర  య॑న్ధి  ॥  ప్ర॒దా॒తారగ్ం॑  హవామహ॒  ఇన్ద్ర॒మా
హ॒విషా॑  వ॒యమ్  ।  ఉ॒భా  హి  హస్తా॒  వసు॑నా  పృ॒ణస్వా
ఽఽ  ప్ర  య॑చ్ఛ॒  దఖ్షి॑ణా॒దోత  స॒వ్యాత్  ॥  ప్ర॒దా॒తా
వ॒జ్రీ  వృ॑ష॒భస్తు॑రా॒షాట్ఛు॒ష్మీ  రాజా॑
వృత్ర॒హా  సో॑మ॒పావా᳚  ।  అ॒స్మిన్ . య॒జ్ఞే
బ॒ర్॒హిష్యా  ని॒షద్యాథా॑  భవ॒  యజ॑మానాయ॒  శం -యోః
ఀ॥  ఇన్ద్ర॑ -స్సు॒త్రామా॒  స్వవా॒గ్ం॒  అవో॑భి -
స్సుమృడీ॒కో  భ॑వతు  వి॒శ్వవే॑దాః  ।  బాధ॑తా॒ -
న్ద్వేషో॒  అభ॑య -ఙ్కృణోతు  సు॒వీర్య॑స్య॒  [
సు॒వీర్య॑స్య , పత॑య -స్స్యామ  । ] 50

పత॑య -స్స్యామ  ॥  తస్య॑  వ॒యగ్ం  సు॑మ॒తౌ
య॒జ్ఞియ॒స్యాపి॑  భ॒ద్రే  సౌ॑మన॒సే  స్యా॑మ  ।  స
సు॒త్రామా॒  స్వవా॒గ్ం॒  ఇన్ద్రో॑  అ॒స్మే
ఆ॒రాచ్చి॒ -ద్ద్వేష॑ -స్సను॒త -ర్యు॑యోతు  ॥  రే॒వతీ᳚
-ర్న -స్సధ॒మాద॒  ఇన్ద్రే॑  సన్తు  తు॒వివా॑జాః  ।
ఖ్షు॒మన్తో॒  యాభి॒ -ర్మదే॑మ  ॥  ప్రోష్వ॑స్మై
పురోర॒థమిన్ద్రా॑య  శూ॒షమ॑ర్చత  ।  అ॒భీకే॑  చిదు
లోక॒కృ -థ్స॒ఙ్గే  స॒మథ్సు॑  వృత్ర॒హా  ।  అ॒స్మాక॑ -
మ్బోధి  చోది॒తా  నభ॑న్తా -మన్య॒కేషా᳚మ్  ।  జ్యా॒కా
అధి॒  ధన్వ॑సు  ॥  51 ॥
(జ॒రసా॒ -మా  తే॑ -హర్యశ్వ -సు॒వీర్య॒స్యా -ద్ధ్యే -క॑ -
ఞ్చ  ) (అ . 13)

(పా॒క॒య॒జ్ఞగ్ం -సగ్గ్ శ్ర॑వాః -ప॒రోఖ్షం॑ -
బ॒ర్॒హిషో॒ -ఽహం  -ధ్రు॒వా -మగ॒న్మేత్యా॑హ॒  -దేవ॑
సవిత -ర్దే॒వస్యా॒హం -ఖ్ష॒త్రస్యోలగ్గ్ం॒ 
వాఀజ॑స్యే॒మ -మ॒గ్నిరేకా᳚ఖ్షరేణో  -
పయా॒మగృ॑హీతో॒ -ఽ -స్యన్వహ॒  మాసా॒ -స్త్రయో॑దశ  । )

(పా॒క॒య॒జ్ఞం -ప॒రోఖ్షం॑ -ధ్రు॒వాం విఀ  సృ॑జతే -చ  న॒ -
స్సర్వ॑వీరాం॒  – పత॑య -స్స్యో॒ -మైక॑పఞ్చా॒శత్  ।  )

(పా॒క॒య॒జ్ఞమ్ , ధన్వ॑సు )

॥  హరి॑  ఓమ్  ॥

॥  కృష్ణ  యజుర్వేదీయ  తైత్తిరీయ  సంహితాయా -
మ్ప్రథమకాణ్డే  సప్తమః  ప్రశ్న -స్సమాప్తః  ॥

